
Tutu é kuvi @ivi e taxniiu San
Pedru

Taxnitiu Pedru ti'un ta fia ntdkuinti'xe i

1Xu'u é Simuun Pedru u ne, kade tsifiu 4 ifla
Jesucristu ne, pustrd u ifia fia. TaxnQu u td'tn sa'a
ifia nto, tsi é n1'i nto é dadii kuinti'xe nto nI ko, tsi
dodo va'a 6 de Xuva ko ni Jestcristu, fia € nakaku ko
ne, iid kade fa kuenta xoo nd'a o. 2 Dii dii ka kue'e
na ta'xi Xuva ko é va'a ifia nto, € kuntoo va'a nto,
tsi ini nto Xuva ko ne, ini nto Td'o ko Jésuu di.

Nte ntda fla ntdkuinti'xe i

3 Tsi doo ntii Ini Xuva ko né, ta'xi fia ko é un nti's
¢ kantio ko é n1'i ko ntuvi va'a ifia ko, é un nti't é
kantio ko € vii o é va'a, tsi ini o fia. E kdana fia ko,
tsi d6o ka'nu fia ne, doo va'a fla di. 4 Dukuan ne, e
ta'xiNa ko xti''ufia é viitna nuuiedodoka'nu, nuuie
doonuu a'vii, vatakoo é ntuva'anima nto vata kaa
mii fa, te xtuvl mii nto é kanativi Nuxivi san é ntio
nima kini ntda nto. S Dukuan né, di'na na kuinti'xe
nto ne, kidaa né, kanit nima nto vii nto é va'a di.
Kidaaneé, nakua'a ki nto vata koo € kutu've nto ifia
Xuva ko di. N4 vii kanto vata 6 ntio nima kini ntaa
nto. Na kitii nto é un nti't né, kunuu in1 nté Xuva
ko. 7 Kuinima nté ta'an nto, fia kuinti'xe i san ne,
kuinima nt6 da xo06 ka fia'a di.

8 Te ini nto nuu i sd'a ne, kuan koo vii nto utén
utén ne, kunuu a'vi ntuvi ina nto. Na té é ntaaieé
Ini nto T6'o ko Jesucristu. 9 X006 fia'a, fia é fia kade
nuuisa'ane, vata kaa fla kuaa kaa fa, vata kaa na
¢ Na kaxi'i va'a nuu i. E kinaa ini fia tsi € ntuntoo
nima iid kuétsi é edé fia kidaa. 19 Dukuan né, ta'an

ko, dii dii ka ntukti nuu ini nto é kiituni va'a nto tsi
nuu é ntaaié nakaxnuu Xuva ko nto, e kdna fia nto.
Te kuan koo vii nto ne, na ko'xo ntéé ka ntonuuié
kini kaa. 11 Kid4a ne, nia kada vini kué'en tsi Xuva
ko é ki'in nto mi kadé ki've Td'o ko Jesucristu, divi
Nna é nakakt na ko, ntii dafiu ntavi.

12 Dukuan ne, nguentuvi nanu'u u ini nto nuu i
sd'a, kuan te é ini nto, kuan te ntakuinti'xe va'a nto
énuu é ntaaie tékunto. 13E va'a, kuini ko, é ka'an
ka u é naka'an nto sa'a, da tuvi ka u fuxivi san.
14 E ta'xi Td'o ko Jesuicristu € kiituni ko tsi fia na'a
ka kuttivi u nuxivi sa. 15 Dukuan ne, kaxio nti1 u é
nakua'a va'a 1 nto sa'a vevii, vata koo é naka'an
nto niu i sd'a rkontuvi da xox6 ka u.

Ininti e doo ka'nu Cristu

16 Ta'un é nafie'é nti nto kuenta ifia i € nainu
xtuku T6'o ko JesUcristu € fia te nté kaa ntii ini na
ne, 14 te ni tava diki mii nti, tsi ini nti ntuxnu mii
nti To'o ko e ddo ka'nu fia'a fia. 17 Tsi xé'e Xuva ko
e doo va'd ifia fia, € kuiko fiu'u o fia. Tsi dito nte e
dukun kan ve'xi tatsin Xuva ko, kakda'an, “Sa'a I'xa
mil ko e ddo kakuinima ko, e déo dini ko ni na”,
ka'an. 18 Nti'f ne, téku nti tatsin san é vé'xi nte e
dukin kan, tsi dadii ntoo nti ni fia rki uku kuiko
san.

19 £ kiituni ko tsi nuu é ntaa i é ntdka'an na'a
san kidaa, fia é ka'dn naa Xuva ko. Va'a ¢ te vil
nté kuenta tu'in e ntaka'an fia san, tsi vata kaa
fiu'u é kaxi'l nuu mi néé san é da nté xeée ntuvi té
nainu xtuku Cristu é naxi'i nuu fia nima nto. 20 Nta
tsi di'na kantio é kiituni nto tsi ti'in é Gve na'a
kakda'an Xuva ko kuénta ifia nuu i é kiivi ne, na te
da x00 ka fia'a ni tava diki mii fia. 21 Tsi fia é ka'an
naa Xuva ko kidaa ne, fia te diki mii fiani tava fia é



2PEDRO 2:1 iii 2 PEDRO 2:9

ntaka'an fia, tsi Espiritl Santl san narfié'e fia fia nté
koo ka'an fia.

2

Nd'a, fla e ntdnanié'é dovete
(Judas 4-13)

1 Nt4 tsi kidaa ne, xio fa'a e tava diki mii fia é
ka'an na doveté ne, kuan koo vii fia'a san ni nté
di. Nakua'a fa nto t'tn é fna te ta'un Xuva ko.
Nakua'a xu'd fia nto nchu'un veté é kaido doxi'i.
Ka'an fia tsi fia te Xuva ko fia € nakaki fia. Nta tsi
kanti'i tsi naktinad mii fia kdafiu fa. 2 Na te da dii
Na'a kuntikin na fa é vil na € kini kaa vata 6 de fia
di. Kuentaifiafnd ne, ka'an Kinifia'a san iflaitsiva'a
san. 3D0o06 ntio fia diutin ne, nafé'e Na nto tu'tn é
kudii dovete vata koo é kukuika fia kuénta ifia nto.
Nta tsi nte éma tsiio tu've é nto'o fia. Nana'a ka da
ni'i fid doxi'i san.

4 N4 ni de ka'nt ini Xuva ko ni dnjé san € ede
é Kini kaa, tsi nakuita nuu fna i dé'vi kan mi néé
kue'en, mi ku'un kutu da nté xée ntuvi € xnteku
ki'vé Xuva ko Gin ntif nti Na'a. S Na ni ntunta'vi ini
Na Natd, fia intdo kidaa di. Mii tsI Noeé san é ka'an
ntédo fNa tu'tn va'a san ne, nakaku Xuva ko fia, ni
u'xend'aka, da naxnteki fia ntute é nakuntéku teni
da kanii fitixivi san, mi ntantoo fa kini ntaa san.
6 E'mi kue'en Xuva ko fiau Sodoma4, ni it Gomora
di. Ntada fia xaa é un nti's, vata koo é na kini na kini
ntda san nté koo nto'o fa di. 7 Ntd tsi nakdku fia fia
é nani Lo6 san, tsi ddo va'a na'a na. Doo u'vi ki
Na tsi doo ntade xeni fia'a san.

8 D06 dutsi kuini fia ntaduku ntée Xuva ko san da
ini fia nté o de fa Nuu fa, da téku fia e ddo ntaka'an
kini Na'a san. Nté éma tsi Na ni ntio kué'en na nté o
de fa ntantoo ni'i fia. 9 Ini Xuva ko nté koo nakaku
Na fa ntaduku ntée fia da ntanto'o fa. Ini fia nté koo

kué'e fia é nto'o fia kini ntaa san di da nté xée ntavi
é xntéku ku've fia fia'a san, 10 Dif dif ka kué'e fia é
nto'o Na ntade e ntaka'an nima Kkini ntaa fia, ina fia é
Na ntaiko fiu'u fia 0odo nuu ifia fa. Na té ntakuka'an
nuu fa; ntade fia da néé ka nuu i é ncho vii fla. Nté
Na ntau'vifa é ka'an ntee fia Na é odo niu e dukun
kan. 11 Ntd tsi mil dnjé sdn ne, kuan te dii ka ntii
in1 fa ne, kuan te dii ka kuvi vii fia ne, nt4 tsi fa te
ntaka'an ntée na na nuu Xuva ko.

12 Nta tsi fia kuan ntda san ne, vata ntaa kiti é na
tuvi nee ntade kueni ti ntaa fa. Ntade Na vata tsi
kaan inifa. Kiti sdn ne, ntanakaxa ti ne, da ntatiin na
ti ne, da ntaé'ni Na ti. Kuan ntaa fia di. Tsi ntaka'an
kini fia nuu i é Na ntakutuni va'a fia ne, kuan tsi koo
kuvi fa di vata 6 kaxi'i kiti san. 13 Nto'o na df vata
tsi 0 nanto'o fia fla nguii san. D06 dini ntoo fia vata
tsi kdan ini fia, da néé ka tsi ura. E déo dentu fia. E
kulni fia e ntade fia doka'an ne, doo dini fia ntaéni
nta'vi fia nto da ntaé'xi dadii fia ni nto.

14Da x00 ka fiad?'i ntaini fia ne, ncho Kini diki fia
Na. N4 kanta'a fia e ntade Na é kini kaa. Ntade fia
vata koo é kuntikin fia'a san fia, fia ¢ vata kutu've
va'aiifa Xuva ko. E ktti've na é ki'i ia da néé ka
nuu i é ntio fia. Nta tsi déo ni'i Na é nto'o fa nta'a
Xuva ko. 15 Xtuvi mii fia itsi va'a san ne, da doto tsi
ntaika Na. Ntade fa vata o dé Balaan, i'xa Beu, fia e
ddontioié ni'idiu'un da edé fa é kini kaa. 16 Nt4 tsi
uun buru de tii ti ni Na kuénta ifia kuétsi a. Kuan té
Na kuvi ka'an buru san ne, nta tsi ni'i ti tatsin na'a,
kaka'an ti é fia ku dé ka fia € Kini kaa.

17 Na kuan ntda san ne, vata ntda pusu € Itsi niu
ntaa fia, vata ntaa viko é kue'en ni'i tatsin. Ni'i
Na é nto'o Na ntii dafiu ntuvi da kuntdoo Na mi ddo
néé kue'en, e xtlvi tu'vé Xuva ko 1fia fia. 18 Tsi da
doto tsi ntaka'an fia nuu i e déo na'nu ne, ntade fia
¢ ko'x0 nteé xtuku fia'a san nuu i é Kini kaa, fia é

da vé kii nteé xio_ ta an fa e ntade é Kini kaa san.
19 Ntaka'an na ni fia'a san tsi kuvi kaka xaa fia ve,
nta tsi ntade tsi mii fia € kade tsifiu fia ifia i € k1n1
kaa san. Tsi da neé ka nuu i € kuvi vii ni Qiun fia'a
ne, divi é ktivi td'o na. 20 Te xtuvi mii fla nuu i é Kini
kaa ¢ 16 fiuxivi san te ini fia T6'o ko Jesucristu, fia é
nakaku ko ne, ntd tsi te kini nuu xtuku fia nuuié
kini kaa sdn ne, te kiivi vii é Kini kaa san ni iia ne,
da dii dii ka nta'vi de fa é vata kaa di'na. 21 Dii ka
va'a 6 té di fia ni ini kue'en na itsi va'a san é xtuvi
miifada rkontavi € ini fia ti'un Xuva ko é nakua'a
Na'a san na. 22 Kuan koo kuvi ni na vata xkoo ka'an
na'a san: “Kanaka'xi xtuku tina san e ntu'xen ti.
Kanakutsi o kiitsin san ne, nta tsi kanakunuu nto'o
xtuku ti nto'xo san”, xkod ka'an fia'a san di.

3

Nainu xttiku T6'o ko

1E uvi Ito taxnlu u tu'dn san ifia nto, eni ko e
doo ntio ko nto. E uvi ito kaka'an u ni nto sa'a vata
koo é kuntitd nto é kada kueni va'a nto. 2 Nant'u
nté ini nto nté 0 ntaka'an na'a, fia ¢ ka'an naa Xuva
ko kidaa, ni ti'un e xtlivi T6'o ko, na é nakaku ko, é
nafé'e iia ko.

3Di'nakutuniva'dnto sa a: téxee ntuvi e dokd sa
nti'i fiuxivi san ne, ki'xi Na'a na é narkintéé Xuva ko,
Na é doto tsi vii é ntio nima kini ntdaine, 4kda'an fia:
“¢Nté ntu 0 kavi ni ti'un é kaka'an Cristu é nainu
Xtt’lku Na? Un tsi nte da xi'i tvata ika ko né, kuan
ts1 6 kakuvi vata 6 kuvi nte ntuvi da ifii ntu'u fidxivi
sa”, koo ka'an fia. 5 Na kuan ntda sdn ne, i ntio fia
Kutuni id tsi nté ntavi di'na xtavi Xuva ko e koo e
dukun kan ni fitxivi sa. Nté ini ntute kan vé'xi ne,
mé'fit ntute san tuvi di. 6 Nta tsi ntute san kuviide é
nakunda fuxivi e ituvi kidaa dd nakuntéku. 7 Nta tsi
xtlvi xtuku Xuva ko, kaka'an fa tsi e dukiin kan ni

Naxivisa é ntoo vevii ne, é natsoo va'a fia é ka'mifia
ntuvi da xntéku ku've na ifla fa'a, ntuvi da nanti'i
Na fia'a, Na é fia ni kuinti'xe i fa.

8 Na ku kiinad ini nto sd'a, éni ko e ddo ntio ko, tsi
€ uun ntuvi ne, vata kaa uun miil kuia, kuini Té'o
ko ne, uun miil kuia ne, vata kaa uun ntuvi, kuini
fia. 9N4 te kanakuii Xuva ko é kada ntaa fia ti'tin e
ta'xi fia xu'u fa. I6 Na'a san ne, kuan o ntadé kueni
Na. Nta tsi Xuva ko ne, kantétu fia kuenta ifianto da
kuil da kuii ts], tsi fia ntio fia é kGinaa nté uun fia'a.
Ntio fia é nativi ini un ntif nt¥ fia'a san kuétsi Na.

10 N't4 tsi xee ntuvi te véxkada ki've Td'o ko fidxivi
sa. Da née ini tsi ko nainu fa vata kaa uun fia
du'u. Kidaa né, uun ito tsi nti'i e dukun kan é déo
donchu'vi koo kanu'u ne, uun ito tsi koko kue'én
da néé ka nti'i € 10 fiuxivi sa di.

11E 1ni o tsi kuan koo kuvi ni é un nti'tné, jdukuan
ne, vii nto é va'a, vii nto da mii kué'en tsi é ntio
Xuva ko 12 da ntantétu nto ntuvi é ntixkada ka'vé
Xuva ko! Vii nto vata koo é nainu kant{'i fia. Ntuvi
tsikan ne, koko e dukun kan ne, naku've é un nti's.
13 Nt4 tsi ta'xi fia xu'u Na tsi koo e dukun xéé ni
Nuxivi Xéé san, mi'1 é fia te nté kaa va'a koo. Sa'a
e ntantétu 0.

14 Dukuan ne, eni ko e déo ntio ké, nii dukuan
ntantétu nto é kuan koo kuvi sa'a né, koo ntii nto
vil nto é va'a san vata koo é kuvi ka'an Xtva ko tsi
fa tuvi nee nuu i é Na va'a nima nto, nté fia tuvi
nee kuétsi nto, tsi ntoo va'a nto. 15 Kini nto tsi da
kuiil da kuii tsi kantétu Xuva ko vata koo é nakaku
0. Kuan 6 kaka'an ta'an ko Pablu san di, fia e déo
ntio ko, da taxntiu fia tutu ifla nto, vata 0 xe'é Xuva
ko e ddo ki'in ini fia. 16 Un ntif ntH tutu é kataxntu
fiane, € kaka'an fia ifiaisa'a. [6 nuuie ddo vi'xin 0
¢ kaka'an fia. Na e Nd ini, Na é vata kuinti'xe va'a i
ne, ntanadama fia ti'in Pablu, vata 6 de fia ni ti'"4n

Xuva ko é nguil san. Nta tsi kuenta ifia mii fia é k#'in
Na do'vi kan.

17Dukuan ne, eni ko e déo ntio ko, di'na kutuni
nto sa'a ne, koto nto te na kuntikin nto fna'a, na e
ntade nuu i e ddo xii kaa, vata koo é fia xtuvi mii
nto é kuinti'xe va'a nto, 18 tsi dii dii ka kutu've nto
ifla TO'o ko JesUcristu, fia € nakaku ko. Ka'an 0 vevii
ni ntii dafiu ntavi tsi déo ka'nu na. Kuan tsi koo é
ka'an u ni nto.

